
Buur ya
di téere bu jékk bi
Lu jém ci nguurug Suleymaan

(Saar 1.1—11.43)

Daawuda néew na doole .
1 Gannaaw gi Buur Daawuda mujj naa

maggat, ba laq at yu bare, fiu di ko sang ay sér
te du ko taxa tang. 2 Ay dagam ne ko: «Buur,
sang bi, nafiu la wutal ab jang, mu di la taxawu,
di la topptoo. Man naa tédd it ci sa wet, Buur,
ndax nga liwwi, sang bi.» 3 Nu daldi seet ci tundu
Israyil wépp, ba gis janq bu rafet bu fiuy wax
Abisag, di waa Sunem. Nu indil ko Buur. 4Janq
baa nga taaru lool. Muy topptoo nag Buur, di ko
taxawu, waaye Buur dékkoowu ko.

Adofiaa ngi sakku jal bi

5> Ci biir loolu Adofia doomu Daawudaak Agit,
di téggu naan: «Man mii maay doon buur.» Mu
waajalal boppam watiiru xare aki fas ak juréom
fukki nit fiuy daw di ko jiitu. 6 Baayam Daawuda
nag masu koo wax dara, ak lu mu mana def.
Adofia moo toppoon ci Absalom. Mu doonoon
ku géorayiw lool.

7Ci kaw loolu Adofia diisook Yowab, mi Seruya
di ndeyam, ak Abiyatar sarxalkat ba, fioofiu
japple ko. 8 Waaye Cadog sarxalkat ba ak Benaya
doomu Yoyada, ak Yonent Yalla Natan, ak Simey
ak Reyi, flook jambaari Daawuda ya koy dar,

foofiu andufiu woon ak Adofia. 2 Ba mu ko
defee Adofia sarxe ay xar aki nag aki wéllu yu

duuf ca wetu doju Soyelet, fa feggook En Rogel.
Mu woo ca mboolem doomi Buur yu goéor ya
mu bokkal baay, ak jawrifii Buur yu diiwaanu
Yuda. 10 Waaye woowul Yonent Yalla Natan
ak Benaya, woowul jambaar yay dar Daawuda,
woowul rakkam Suleymaan.

11 Ba loolu amee Natan laaj Batseba, ndeyu
Suleymaan, ne ko: «Waaw, xanaa déggoo ne
Adofia doomu Agit falu na buur te sunu sang
Daawuda yégu ko? 12 Kaay gaaw, ma digal la
nooy def, ba musal sa bakkan ak sa bakkanu
doom Suleymaan. 13 Gaawal dem ca Buur
Daawuda, ne ko: “Buur, sang bi, du yaa ma
gifaloon, yaw sang bi, ne ma sama doom
Suleymaan mooy falu buur, wuutu la, te mooy
toog ci sa jal bi? Kon nag lu tax Adofia falu
buur?” 14 Gisal, diir bi ngay wax ak Buur foofa,
man dinaa duggsi, topp ci yaw te dinaa déggal
sa kaddu.»

15 Batseba dem ba ca Buur, ca biir néegam.
Buur a nga maggat lool, Abisag mu Sunem di
ko taxawu. 16 Batseba agsi sujjootal Buur, sukk
fi kanamam. Buur ne ko: «Lu doon say tank?»
17Mu ne ko: «Sama sang, yaw yaa ma gifial ci sa
Yalla Aji Sax ji, sang bi, nga ne ma sama doom
Suleymaan de dina falu buur moos, wuutu la,
te moom mooy toog ci sa kaw jal bi. 18 Waaye
xoolal 1éegi Adofiaa ngii falu buur, te yaw Buur
sang bi, yéguloo ko. 19 Sarxe na ay nag ak wéllu
yu duuf ak xar yu bare. Woo na ca doomi Buur
yu goor yépp, woo ca Abiyatar sarxalkat ba,

woo ca Yowab, njiitu mbooloom xare mi. Waaye
Suleymaan sa surga ba, woowu ko. 20 Yaw nag
Buur, sang bi, Israyil gépp a ngi ne jakk ci yaw,
ngir nga xamal leen kan ngay déj ci sab jal, mu
wuutu la, sang bi. 21 Lu ko moy de Buur, sang bi,
bés boo nopplujee fekki say maam, su boobaa
man, maak sama doom Suleymaan dinafiu nu
tuumaal.»

22 Na Batseba di wax ak Buur, Yonent Yalla
Natan jekki ne jalafi. 23 Nu wax ko ne ko: «Buur,
Yonent Yalla Natan a ngoog.» Mu agsi ba ci
kanam Buur, sujjootal ko, dépp kanamam fa
suuf. 24 Natan ne ko: «Buur, sang bi, ndax
yaa wax ne Adofia mooy falu buur, wuutu la,
te moom mooy toog ci kaw jal bi? 25 Ndax kat,
Adofia dem na tey jii, sarxeji lu bare ciy nag ak
weéllu yu duuf aki xar. Woo na ca doomi Buur
yu goor yépp, fook njiiti xare yeek Abiyatar
sarxalkat bi. Na nga noonee di lekk ak a naan
nook moom te naa: “Buur Adofia, guddalu fan!”
26 Man sa surga bii nag, maak Cadog sarxalkat
bi ak Benaya doomu Yoyada ak sa surga ba
Suleymaan, woowu nu ca. 27 Buur, sang bi, ndax
wér na ne loolu ndigal la lu bayyikoo fi yaw,
te xamaloo nu kan mooy toog ci sa kaw jal bi,
wuutu la, yaw Buur, sang bi?»

28 Buur Daawuda ne ko: «Wool ma Batseba!»
Ci kaw loolu Batseba dikk taxaw fa kanam Buur.
29 Buur daldi gifi ne: «Gifi naa ci Aji Sax ji, Kiy
Dund te musal sama bakkan bii ci jépp njaqgare,
30 bir na ne loolu ma la gifialoon ci Aji Sax
ji, Yallay Israyil, ne la bir na ne Suleymaan sa
doom mooy doon buur wuutu ma te mooy toog

ci kaw jal bii ma toog— loolu déy dinaa ko sottal
bés niki tey.» 31 Ba mu ko defee Batseba dépp
kanamam fa suuf, sukk fa kanam Buur, ne ko:
«Buur Daawuda, sang bi, yal nanga fi yagg.»

Suleymaan falu na

32 Buur Daawuda daldi ne: «Wool-leen ma
Cadog sarxalkat bi, ak Yonent Yalla Natan ak

Benaya doomu Yoyada.» Ba fiu dikkee fa kanam

Buur, 33 Buur ne leen: «Andleen ak samay dag,
ngeen waral sama doom Suleymaan ca sama
kaw berkelle bu jigéen ba, te yobbu ko Giyon,
bétu ndox ba. 34 Cadog sarxalkat bi ak Yonent
Yalla Natan, nafiu ko diw foofa, fal ko mu jiite
Israyil. Su ko defee ngeen wal liit gi te yéene
ne: “Buur Suleymaan, guddalu fan!” 35 Ngeen
topp nag ci moom, délsi, mu dikk toog ci kaw jal
bi. Moom mooy nguuru, wuutu ma. Moom laa
fal, mu yilif Israyil ak Yuda.» 36 Ba loolu amee
Benaya doomu Yoyada ne Buur: «Buur, sang bi,
yal na ko Aji Sax ji sa Yalla dogal. Amiin! 37 Na
Aji Sax ji ande woon ak yaw Buur, sang bi, yal na
ni andeek Suleymaan, te yal na kaweel ab jalam,
ba mu sut sab jal, yaw Buur Daawuda, sang bi.»
38 Gannaaw loolu Cadog sarxalkat ba daldi and
ak Yonent Yalla Natan ak Benaya doomu Yoyada,
ak waa Keret ak waa Pelet yay dar Daawuda. Nu
waral Suleymaan berkelleb Buur Daawuda. Nu
dar ko ba Giyon, bétu ndox ba. 39 Ci kaw loolu
Cadog sarxalkat ba dem ca xaymab Aji Sax ji, jéle
fa béjjén ba def diwu pal ga, diw ca Suleymaan.
Nu wal liit ga, mbooloo ma mépp addu ca kaw
ne: «Buur Suleymaan, guddalu fan!» 40 Ba loolu

amee mbooloo ma mépp topp ca, bég lool, di
toxoro, coow la jolli, ba suuf sa di riir.

41 Ba mu ko defee Adofia dégg ca, mook
mboolem fia mu woo woon, fiu nekk faak moom.
Fekk fiu lekk ba noppi. Ba Yowab déggee liit ga,
da ne: «Waaw, riir mi ci dékk bi, lu mu doon?»
42 Daaneelagul kaddoom sax, Yonatan doomu
Abiyatar sarxalkat ba ne jaas, agsi. Adofia ne ko:
«Dikkal, yaw nit ku baax nga, te xibaaru jamm
ngay indi.» 43 Yonatan ne Adofia: «Déedéet
kay, sunu sang Buur Daawuda fal na Suleymaan
buur. 44 Buur boole na kook Cadog sarxalkat bi
ak Yonent Yalla Natan ak Benaya doomu Yoyada
ak waa Keret ak waa Pelet yay dar Buur. Yebal
na leen, fiu waral ko berkelleb Buur. 45 Cadog
sarxalkat baak Yonent Yalla Natan diw nafiu ko,
fal ko ca Giyon, ba bayyikoo ca, di ko bége, mu
dim riir ci dékk bi. Mooy coow, li ngeen dégg.
46 Suleymaan sax toog na ca jalu buur; 47 te it
jawrifii Buur fiéw nafiu, di sargalsi sunu sang
Buur Daawuda, ne ko: “Yal na sa Yalla siiwal
turu Suleymaan, ba mu gén laa amu tur. Yal na
kaweel ab jalam, ba mu géna kawe sab jal.” Buur
sujjoot ca kaw lalam, 48 teg ca ne: “Cant fieel na
Aji Sax ji, Yallay Israyil, ji ma jox bésub tey ku
ma wuutu ci samab jal, may gis.”» 49 Ba loolu
amee tiitaange japp mboolem fia fiu woo woon

cajataayu Adofia. Nu jog, tasaaroo, ku nekk dem
yoonam.

50 Adofia nag ragal Suleymaan, daldi dem
japp ca béjjén ya ca cati sarxalukaay ba, ngir

rawale bakkanam™. 51 Nu wax ko Suleymaan,
ne ko: «Buur Suleymaan, Adofia de, ragal na
la. Deful lu moy japp ca béjjéni sarxalukaay
ba te naa: “Na ma Buur Suleymaan sang bi
gifial tey jii ne du ma jam saamar, ma dee.”»
52 Suleymaan daldi ne: «Su dee nit ku jara wéolu
de, genn kawaram du wadd ci suuf. Waaye
su lalee pexem wor de, dina dee.» 53 Ba loolu
amee Buur Suleymaan yonnee, fiu jéleji Adofia
ca sarxalukaay ba, mu dikk, sujjéotal Buur
Suleymaan. Mu ne ko: «Man ngaa fiibbi sa kér.»

2

Daawuda dénku na Suleymaan

1 Ba fiu demee ba bésu appu Daawuda di
jegesi, Daawuda dafa dénk doomam Suleymaan,
ne ko: 2«Maa ngi ci yoon wu dul jaas ci mboolem
addina. Nanga dégérlu te goéor-goéorlu, 3 di
dénkoo sa ndénkaanel Yalla Aji Sax ji, di topp
ay yoonam, sammonteek ay dogali yoonam aki
santaaneem aki attey yoonam aki seedeem, ni
nu ko binde ci yoonu Musaa. Su ko defee
dinga am ndam ci l1épp loo def ak fépp foo jém,
4 ba keroog Aji Sax ji sottal kaddoom ga mu
ma waxoon ne ma: “Su say sét sammee seen
dundin, saxoo ngém gu ma wéetal, te gar ci seen
bakkan, kon doo fiakk mukk ku lay wuutu ci
jalub Israyil.”

5 «Yaw ci sa bopp xam nga li ma Yowab doomu
ndaw sa Seruya def, te def na ko fiaari njiiti

* 1:50 1.50 Japp ca sarxalukaay ba ca kér Yalla ga, nit daan na
ko def, di ko sakkoo rawale bakkanam. Seetal ci Mucc ga 21.14.

xarey Israyil, di Abner doomu Ner ak Amasa
doomu Yeter: rey na leen, tuur seen deret ni bu
doon xare, ba taqal boppam ripp. Moo rendi ci
biir jamonoy jamm. 6 Jéflanteel ak moom ci kaw
xel, bu ko bayyi mu duggaale bammeel bijjaaw.

7 «Goor fily doomi Barsilay mu Galadd nag,
nanga leen baaxe, te fiuy bokk ak yaw ndab,
ndax kat taxawu woon nafiu ma, ba may daw
Absalom sa doomu baay.

8 «Gannaaw loolu bayyil xel ci Simey mi nga
feggool, muy doomu Gera mu Baxurim, mi bokk
ci giirug Beflamin. Moom moo ma doon tifaari
saaga, bés ba ma jémee Maanayim, moom mu
dikk dajeek man ca dexu Yurdan. Ma gifial ko
cl Aji Sax ji ne ko: “Duma la rey, sama saamar
du la dal!” 9 Waaye yaw de, bu ko fiakka topp,
ndax boroom xel nga, te dinga xam ni ngay
defeek moom, ba mu sangoo deretam, and ak
bijjaawam, dugg bammeel.»

10 Gannaaw loolu Daawuda nelaw, fekki ay
maamam, fiu denc ko ca gox ba fiu naan Kér
Daawuda. 11 Nguurug Daawuda ci Israyil tollu
na ci fieent fukki at, di juréom fiaari at ya mu
péeyoo Ebron, ak fanweeri at ak fiett ya mu
péeyoo Yerusalem.

12 Suleymaan nag toog ca jalub baayam
Daawuda; nguuram dégér, ne kekk.

Nii la Adofia mujje

13 Ci biir loolu Adofia ma Agit di ndeyam,
dem ca Batseba, ndeyu Suleymaan. Mu ne ko:
«Mbaa jamm a la indi?» Mu ne ko: «Jamm
la.» 14 Mu neeti ko: «Mbir la mu ma lay wax.»

Mu ne ko: «Waxal.» 15 Mu ne ko: «Xam nga
ne maa moomoon nguur gi, te man la Israyil
gépp séentu woon, ma falu buur. Waaye tey
nguur gi walbatiku na, tegu ci sama loxol doomu
baay, ndax Aji Sax jee ko ko jox. 16 Léegi nag
lenn rekk laa lay fiaan, te nga bafi maa gantu.»

Mu ne ko: «Waxal rekk.» 17 Mu ne ko: «Buur
Suleymaan du la gantu, rikk fiaanal ma ko, mu

may ma Abisag mu Sunem soxna.» 18 Batseba
ne ko: «Baax na, man kay maa la koy waxal
Buur.» 19 Batseba dem ca Buur Suleymaan, ngir
wax ko mbirum Adofia ma. Buur jog gatandu
ko, sukkal ko, daldi toogaat ci nganguneem. Mu
tegal ndeyam ngangune, mu toog ci ndijooram.
20 Mu ne ko: «Man de, lenn lu tuut rekk laa lay
fiaan, te bu ma gantu.» Mu ne ko: «Waxal, saa
ndey, duma la gantu.» 21 Mu ne ko: «Abisag mu
Sunem, may ko sa doomu baay Adofia soxna.»
22 Buur Suleymaan ne ndeyam: «Nga ne! Adofia
ngay faanal Abisag mu Sunem soxna? Tee
nga koo faanal nguur gi far, nde mooy sama
mag, Naanalaale ko Abiyatar sarxalkat bi, mook
Yowab doomu Seruya?»

23 Buur Suleymaan nag gifi ci Aji Sax ji ne: «Yal
na ma Yalla teg mbugal mu géna tar, ndegam
Adofia du feye bakkanam lii muy sakku! 24Léegi
nag gifi naa ci Aji Sax ji, Kiy Dund, te teg ma
fi, déj ma ci jalub Daawuda sama baay, sampal
ma askanu nguur, wa mu dige woon, bésub tey
jii Adofia dina dee.» 25 Buur Suleymaan daldi
jox ndigal Benaya doomu Yoyada. Benaya jam
Adofia, mu dee.

Nii la Abiyatar mujje

26 Abiyatar sarxalkat bi nag, Buur ne Kko:
«Dellul Anatot ca say tool. Dee rekk a war ci
yaw, waaye bésub tey jii duma la rey, ndax li nga
gaddu woon gaalu Aji Sax ji Boroom bi, dox jiitu
sama baay Daawuda. Nga teg ci bokk ak sama
baay mboolem coono bu mu daj.» 27 Suleymaan
nag jéle Abiyatar ci liggéeyu saraxi Aji Sax ji,
daldi matal li Aji Sax ji waxoon ci waa kér Eli
ca Silo.

Nii la Yowab mujje

28 Yowab andul woon ak Absalom ci pexeem,
waaye Adofia la mujj andal. Ba Yowab yégee
la xew, daa daw ba ca xaymab Aji Sax ji, japp
ca béjjén ya ca cati sarxalukaay ba, ngir rawale
bakkanam. 29 Nu wax Buur Suleymaan ne ko:
«Yowab daw na, laquji ca xaymab Aji Sax ji,
te kat ma nga ca sarxalukaay ba.» Suleymaan
sant Benaya doomu Yoyada, ne ko mu dem, jam
ko. 30 Benaya dugg ca biir xaymab Aji Sax ja,
ne ko: «Buur nee nanga génn!» Yowab ne Kko:
«Génnuma, fii laay deeye!» Benaya yegge Buur

waxi Yowab ak la mu ko tontu. 31 Buur ne ko:
«Defal li mu wax, jam ko mu dee, nga suul ko,

ndax ma set, maak sama waa kér baay, ci deretu
jaamburi Yalla ji Yowab tuuroon. 32 Su ko defee
Aji Sax ji dina ko gadduloo bakkanu boppam,
feye ko ko bakkanu fiaar fia mu songoon, di
Abner doomu Ner, njiital xarey Israyil, ak Amasa
doomu Yeter, njiital xarey Yuda; muy fiu jub, fiu
ko gén, teewul mu jam leen saamar, fiu dee te
sama baay Daawuda yégu ko. 33 Yal na Yowab

ak askanam gaddu seen bakkan ba faww. Waaye
Daawudaak askanam ak waa kéram akub jalam,
yal na leen Aji Sax ji jammal ba faww.» 34 Ba
loolu amee Benaya doomu Yoyada daldi dem
jam Yowab, rey ko. Nu suul ko ca kéram ga ca
mandin ma. 35 Gannaaw loolu Buur tabb Benaya
doomu Yoyada ca boppu mbooloom xare ma, mu
wuutu Yowab. Cadog sarxalkat ba, Buur tabb ko,
mu wuutu Abiyatar.
Nii la Simey mujje

36 Ba mu ko defee Buur yonnee woolu Simey,
wax ko ne ko: «Tabaxalal sa bopp kér fii
ci Yerusalem, dékk ca waaye bul dem fenn.
37 Ndaxte bés boo fi jégee, ba jéggi xuru Se-
doron, xamal x€éll ne dee rekk mooy sab atte,
te yaay gaddu sa bakkanu bopp.» 38 Simey ne
Buur: «Baax na, Buur, sang bi. Li nga ma wax
rekk de laay def, sang bi.» Ba loolu amee Simey
toog Yerusalem lu yagg.

39 Ba fiu ca tegee fietti at, fiaari jaami Simey
daw dem ca Akis buurub Gaat doomu Maaka.
Nu wax Simey, ne ko: «Ndeke sa jaam yaa nga
Gaat!» 40 Simey daldi takk mbaamam, dem Gaat
ca Akis, ngir jéli ay jaamam. Mu jéleji Gaat ay
jaamam, délloosi leen. 41 Ba fiu waxee Buur
Suleymaan, ne ko Simey joge na Yerusalem dem
Gaat, ba délsi, 42 Buur yénnee, woolu Simey,
ne ko: «Xanaa gifiloowuma la woon ci Aji Sax
ji, artu la ne la: “Bés boo fi jogee dem fenn,
xamal xéll ne dee rekk mooy sa atte”? Nga ne
ma: “Baax na, dinaa la déggal.” 43 Ana lu waral
nag sammoo la nga gifioon ci Aji Sax ji te ma

santoon la ko?» 44 Buur dellu ne Simey: «Yaw ci
sa bopp xam nga xéll mboolem li nga lor sama
baay Daawuda. Léegi Aji Sax ji dina la fey sa
jéf ju bon, mu képpu ci sa kaw bopp. 45> Waaye
man Buur Suleymaan du ma teree barkeel; jalub
Daawuda it day sax faww fi kanam Aji Sax ji.»
46 Buur nag sant Benaya doomu Yoyada, mu
génne Simey, jam ko, mu dee. Ba loolu amee
nguur ga géna dégér ca loxol Suleymaan.

3

Buur Suleymaan fiaan na Yalla xel

1 Gannaaw ba loolu wéyee Suleymaan gorom-
loo naak Firawna buuru Misra, jél doomu Fi-
rawna, indi ko gox ba fiu naan Kér Daawuda, ba
keroog muy noppee tabax kéram ak kér Aji Sax
ji ak tata ja wér Yerusalem. 2 Terewul mbooloo
ma di rendi ay sarax ca bérabi jaamookaay ya,
ndax ca yooya jamono tabaxagufiu woon kér gu
fiu tudde Aji Sax ji. 3 Suleymaan nag wone na
cofeelam ci Aji Sax ji, di wéy ci sarti baayam
Daawuda, xanaa lu moy bérabi jaamookaay ya
rekk. Moom daan na fa rendi sarax, di fa taal
cuuraay.

4 Ci biir loolu Buur dem Gabawon, sarxali
fa, ndax foofaa doon bérabu jaamookaay ba
génoona mag: junniy saraxi rendi-doomal, Su-
leymaan joxe na ko fa ca kaw sarxalukaay booba.
5 Foofa ca Gabawon la Aji Sax ji feefiu woon Su-
leymaan ci géntug guddi. Yalla ne ko: «Naanal
loo bégg, ma may la ko.» ¢ Suleymaan ne Kko:
«Yaw de yaa baaxe lool sab jaam Daawuda, saa

baay, ngir na mu daan doxale fi sa kanam ci dégg
ak njekk ak njubteg xol. Yaa ko baaxe lool, may
ko doom ju goor ju toog cib jalam, bésub tey jii.
7 Léegi nag Aji Sax ji, sama Yalla, fal nga ma
buur, ma wuutu saa baay Daawuda. Waaye Sang
bi, man ndaw lu tuut laa, xawma sax nu may
doxale. 8 Rax ci dolli, Sang bi, ma nekk ci digg
askan wi nga taamu, askan wu yaa, ba maneesu
koo wafifi mbaa di ko lim. 9 Kon nag Sang bi, may
ma xel mu am ug dégg mu ma attee sa fiofi, ngir
may rafifiee lu baax ak lu bon. Ndax kat, ana kan
moo mana atte sa fiofi, wii askan wu réy?»

10 Kaddug Suleymaan ga nag neex Aji Sax ji,
ndax loolu mu fiaan.

11 Mu ne ko: «Gannaaw loolu nga fiaan, te
haanuloo fan wu gudd, fiaanuloo alal, iaanuloo
itam say noon dee, xanaa di fiaan xel mu rafet
moo attee dégg, 12dama ne, dinaa la defal li nga
faan, te sax dinaa la may xel mu rafet, nga am
ug dégg, ba raw ku la jiitu ak ku la wuutu. 13 Te
itam li nga fiaanul dinaa la ko may, booleel la
alal ak teraanga, ba doo am moroom ci buur yi,
sa giiru dund. 14 Te soo jaaree ci samay yoon, jéfe
samay sart ak samay santaane, muy fi sa baay
Daawuda jaaroon, kon dinaa guddal saw fan.»

15 Ba loolu amee Suleymaan yewwu, ndeke
gént la woon. Mu dellu Yerusalem, taxaw fa
kanam gaalu kollérey Aji Sax ji, def fa ay saraxi
rendi-déomal, ak saraxi cant ci biir jamm, daldi
berndeel jawrifiam yépp.

Suleymaan wone na xelam

16 Ba loolu wéyee mu am fiaari ganc yu dikk
ca Buur, agsi ca kanamam. 17 Senn ndaw sa ne:

«Ey sang bi, maak ndaw sii de, danoo bokk genn
kér, bokk fa wasin nun fiaar. 18 Ba ma amee
doom ba mu am fietti fan, moom mii itam mu
am doom, te nun rekk a dékk, keneen nekkul ak
nun ca biir kér ga, xanaa nun fiaar. 19 Doomu
ndaw sii nag dee ci guddi, ndax daa téddoon ci
kawam. 20 Mu jdg ci xaaju guddi, jéle sama doom
fi sama wet, téral ci wetam. Fekk man, sang bi,
maa ngi nelaw. Doomam ji dee nag, mu téral ko
ci sama wet. 21 Naka laa jog ci suba, di nampal
sama doom, gisuma lu moy mu dee. Ba bét setee
nag ma xool ko bu baax, ndeke du sama doom ji
ma jur» 22 Seneen ndaw sa ne: «Déedéet, sama
doom mooy dund, sa doom a dee.» Ku jékk ka
ne: «Déedéet, sa doom a dee, sama doom a ngi
dund.» Nu di ko werante fi kanam Buur.

23 Buur ne: «Kii a ngi naan: “Sama doom
jii mooy dund, sa doom a dee.” Kee naan:
“Déedéet, sa doom a dee, sama doom mooy
dund.”» 24 Buur teg ca ne: «Indil-leen ma
saamar!» Nu indil Buur saamar. 25 Buur ne:
«Dogleen xale biy dund fiaar, te jox Kkii genn-
wall, jox kee genn-wall.» 26 Ci kaw loolu ndaw si

doomam di dund daldi ieewante doomam. Mu
ne: «Déet, sang bi, jox ko xale bi. Bu ko rey

mukk!» Ndaw sa ca des, moom, ne: «Deesu ma
ko jox, deesu la ko jox; dogleen ko fiaar!» 27 Ba
loolu amee Buur daldi atte ne: «Joxleen ndaw sii
liir biy dund, te buleen ko rey. Mooy ndeyam.»
28 Israyil gépp nag dégg atteb Buur, daldi
yéemu ci moom, ndax dafioo gis ne xelum Yalla

mu rafet a ngi ci moom, di ko jiite ci atte dégg.

4

Suleymaan fal na ay njiit

1 Ci kaw loolu Buur Suleymaan di boroom
Israyil gépp. 2 Ay jawrifiam fiii la woon: Asaryaa
sétu Cadog moo doon sarxalkat bi; 3 Eliyoref ak
Awiya doomi Sisa di bindkat yi; Yosafat doomu
Ayilut yore kaddug Buur; 4 Benaya doomu Yoy-
ada jiite mbooloom xare ma; Cadog ak Abiyatar
di ay sarxalkat. 5> Asaryaa doomu Natan moo jiite
woon ndawi Buur ya, Sabudd doomu Natan di
sarxalkat te di diglekatu buur. 6 Ayisar moo doon
saytu kér Buur, Adoniram doomu Abda di sase
liggéeyi safiul-baii ya.

7 Buur Suleymaan amoon na fukki jawrifi ak
fiaar ci Israyil gépp. Nuy topptoo dundub Buur
ak waa kéram, weer wu nekk kenn ci ioom yor
dund ba, ba at mi mat. 8 Noofioo di:

Ben Ur ma sasoo woon diiwaanu tundi

Efrayim.
9 Ben Deker sasoo Makas ak Saalbim ak Bet
Semes ak Elon Bet Anan.

10 Ben Keset sasoo Arubot, boole kook Soko ak

mboolem diiwaanu Efer.

11 Ben Abinadab sasoo diiwaanu Dor bépp;

Tafat doomu Suleymaan di soxnaam.
12Baana doomu Ayilut sasoo Taanag ak Megido
ak diiwaanu Bet San gépp, feggook Sartan, fa
féete Yisreel suuf, muy diggante Bet San ba
Abel Mewola, ba ca wallaa Yogmeyam.

13 Ben Geber a sasoo woon Ramot ca
Galadd, booleek dékk-dékkaan ya langu

Yayir doomu Manase féetewoo woon, foofa
ca Galadd ak diiwaanu Argob ca Basan.
Muy juréom benn fukki dékk yu mag yu fiu
weérale ay tata ak seeni bunt ak yeti xanjar
yu koy téj.

14 Ayinadab doomu Ido sasoo Maanayim.

15 Ayimaas ma sasoo Neftali; moom it jél

na doomu Suleymaan ju fiuy wax Basmat
soxna. .
16 Baana doomu Usay boole diiwaanu Aser ak

Beyalot.

17 Yosafat doomu Paruwa sasoo diiwaanu
Isaakar. 3 o
18 Simey doomu Ela sasoo diiwaanu Befiamin.

19 Geber doomu Uri sasoo diiwaanu Galadd,
di réewum Siwon buurub Amoreen fla ak
réewum Og buuru Basan. Muy benn ndawal

buur bu yilif réew mooma.
20 Waa Yuda ak Israyil dafioo bare woon, ba
mel ni feppi suufas géej, di lekk, di naan, nekke
mbégte.

)

1 Ci kaw loolu Suleymaan moo yilifoon
mboolem réew ya dale dexu Efraat, ba ca dékki
Filisteen fia, dem ba ca digu réewum Misra.
Noofia di indil Suleymaan galag, nangul ko giiru
dundam.

2Suleymaan daan na njéloo bés bu nekk fieent
fukki barigoy sunguf ak juréom (45), ak juréom
fieent fukki (90) barigo ci sunguf su fiagas; 3 ak
fukki nag yu fiu yafal, ak fiaar fukki nagi parlu,
ak téemeéeri gatt, te limaaleesul xeeti kéwél yaak
boroom dung yu duuf ya. ¢ Suleymaan moo

yilifoon mboolem réew ma féete dexu Efraat
sowu, dale ko ca Tifsa ba ca Gasa, muy mboolem
réew ya féete dexu Efraat sowu. Jamm ne fioyy,
féete ko wet gu nekk.

5 Diirub ayu Suleymaan gépp nag, waa Yudak
Israyil and ak xel mu dal; ku ci nekk ak sa
ker garabu resefi ak sa ker garabu figg, fa dale
diiwaanu Dan ba ca Beerseba. ¢ Suleymaan
amoon na feenti junniy (4 000) wuddi fasi
watiir ak fukki junniy fas ak fiaar (12 000).
7 Jawrifi ya dafiu daa ay-ayloo, ku nekk ak sa
weer wi ngay topptoo dundub Buur Suleymaan,
mook mboolem fii mu bokkaloon njél, ba dara
daawu ca fiakk. 8 Peppum lors ji and ak fiax mi
jém ci fasi watiir yeek fasi dawkat yi itam, ku
nekk ci ioom da daan indi la fiu ko ca sas, teg
ko fa mu wara nekk.

Suleymaan kenn la woon

9 Ci biir loolu Yalla jagleel Suleymaan mu
naw lool, am xel mu rafet ak xam-xamam bu
yaa, bu solowoo fann yu bare ni feppi suufas
géej. 10 Suleymaan rafetoon nam xel, ba sut
mboolem doomi réewum penku ak mboolem
waa Misra. 11 Rafetoon nam xel ba raw fiépp:
muy Etan Esraseen ba, di Eman, di Kalkol, di
Darda, doomi Maxol yu goor ya. Turam nag
siiw ca mboolem xeet ya ko wér. 12 Léeb na
fietti junniy kaddu, woy yi mu fent épp junni.
13 Faramfacce na it mbirum gancax, dale ko ci
garabu seedar gu Liban ba ci isob giy sax cib
tabax. Jangle na mbirum mala ak njanaaw ak
luy raam, ba ci jén. 14 Nit fii dafiu daan joge ci

xeet yépp, di sakkusi xelam Suleymaan mu rafet;
te dafiu daan bayyikoo ci mboolem buuri addina
yi déggoon xelam mu rafet.

Suleymaan waajal na tabaxu kér Yalla ga

15 Ba Iram buurub Tir déggee ne Suleymaan
lafiu fal buur, mu wuutu baayam Daawuda, ak
na mu xaritoo woon ak Daawuda naka jekk,
Iram daa y6nnee ay ndawam ca Suleymaan.
16 Suleymaan it yonnee ca Iram, ne ko: 17 «Xam
nga sama baay Daawuda manul woona tabaxal
Yallaam Aji Sax ji kér gu mu ko tudde, ndax xare
yimu séqoon ak noonam yi ko wér, ba nileen Aji
Sax ji daaneele, mu teg leen tank. 18 Léegi nag
sama Yalla Aji Sax ji may na ma jamm ne fioyy,
féete ma wet gu nekk, ba awma benn noon, te
musiba dabu ma. 19Fii ma nekk damaa fas yéene
tabax kér, tudde sama Yalla Aji Sax ji. Muy la Aji
Sax ji waxoon sama baay Daawuda, ne ko: “Sa
doom ji may def sa kuutaay ci sab jal moo may

tabaxal kér, tudde ma ko.” 20 Ci biir loolu ma di
la flaan, nga santaane, fiu goral ma banti seedar

yu Libarn, te samay surga and ak say surga ci
liggéey bi. Sa peyooru nit fii dinaa la ko fey ak
loo mana feyeeku, ndax yaw xam nga ne amunu
ci sunu biir fiu mane yett bant ni waa Sidon.»

21 Ba Iram déggee li Suleymaan wax, am na ca
mbégte mu réy. Mu ne: «Cant fieel na Aji Sax ji
tey jii, bi mu mayee Daawuda doom ju rafet xel,
mu jiite xeet wu réy wii.» 22 Ci kaw loolu Iram
yonnee ca Suleymaan, ne ko: «Dégg naa kaddu
yi nga ma y6bbante. Man ci sama bopp dinaa
la defal li nga bégg lépp ci wallu banti garabi

seedar ak sippar®. 23 Samay surgaa koy diree
Libar ba ca géej ga, rabat ko, ma jaarale ko ci
géej gi ba foo ma wax. Su ko defee ma tas ko
foofa, nga yobbu. Yaw nag nangul ma rekk li
may sakku, muy nga joxal ma sama waa kér ab
dund.»

24 Ba loolu amee Iram jox Suleymaan la

mu bégg ci banti garabi seedar ak sippar.
25 Suleymaan ci wallu boppam jox Iram fiaar
fukki junni ak juréom fetti (28 000) barigoy
peppu bele, ak fiaar fukki barigo ak fiaar (22) ci
diwu oliw gu fiu segal. Suleymaan di defal Iram
noonu at mu ne. 26 Bu loolu weesee Aji Sax ji
mayoon na Suleymaan xel mu rafet, na mu ko
ko dige woon. Jamm it doxoon na diggante Iram
ak Suleymaan, ba fiu fasante kollére fioom fiaar.

27 Buur Suleymaan nag sas fanweeri junniy nit
(30 000) ci Israyil gépp ay liggéeyi safiul-baf.
28 Mu di leen yebal Liban, weer wu nekk fukki
junni (10 000) dem. Bu fiu amee Libarn weer, am
seeni kér fnaari weer. Adoniram a jiite woon sas
ya. 29 Suleymaan sakk juréom fiaar fukki junniy
(70 000) yenukat, ak juréom fiett fukki junniy
(80 000) yettkati doj ca tund ya, 30 te bokkul
ak fietti junni ak fietti téeméeri nit (3 300) fii
Suleymaan tabb, fiuy jiite liggéey bi, di saytu
liggéeykat yi. 31 Buur santaane fiu jéle fa doji
tannéef yu réy yu fiuy yett, muy kenug kér Yalla
ga. 32 Ba mu ko defee tabaxkati Suleymaan ak
tabaxkati Iram ak waa Gebal di yett ak a waajal
bant yaak doj, ya fiuy tabaxe kér ga.

* 5:22 5.22 sippar garab la gu xeetook filaawo.



1.Buur ya 6:1 Xix 1.Buur ya 6:7

6

Suleymaan tabax na kér Yalla ga

1 Ca fieenti téeméereelu at maak juréom fett
fukk (480), gannaaw ba banni Israyil génnee
réewum Misra, ca fieenteelu atu nguurug Suley-
maan, ci weeru Siw, di flaareelu weeru at ma”*,
ca la Suleymaan tambalee tabax kér Aji Sax ji.

2 Kér gi Buur Suleymaan tabaxal Aji Sax ji,
juréom benn fukki xasabt la guddaay bi am,
yaatuwaay bi di fiaar fukki xasab, taxawaay
bi di fanweeri xasab. 3 Buntu néeg bu mag
bi ab déru biti la jakkaarlool, yaatuwaayu dér
bi di fiaar fukki xasab, tollook yaatuwaayu kér
gi. Guddaayam féete ci kanam kér gi, yokke
guddaayu kér gi fukki xasab. 4 Mu defal miiri
kér gi ay palanteer yu am feguwaay yu fiu we ay
caax. > Mu tabax ay taax yu sés ca fetti miiri
kér gi. Taax yi dar fiaari miiri néeg bu mag bi
ak miiru néegu biir bu sell bi ci gannaaw. Taax
yi def ay néeg yu ndaw. 6 Taax mi feete suuf
juréomi xasab mooy yaatuwaayam, taax mi ci
tegu di jur6om benni xasab. Taaxum kaw mi am
yaatuwaayu juréom fiaari xasab; ndax dafioo
bayyi ay teguy lacc ci miiri kér gi, ngir xaddi taax
yi bafia japp ci miiri kér gi.

7Keér ga, ba fiu koy tabax ay doj lafiu ko tabaxe,
muy doj yu fiu yett fa fiu ko jéle ba noppi,
moo tax du saddu, du sémmifi mbaa lenn luy

6:1 6.1 weeru Siw moo yemook awril, japp me. T 6:2 6.2
xasab mooy guddaayu loxo, diggante catu baaraamu digg ak
conc.

jumtukaayu weti bu fiu dégg mu dal, diir ba fiuy
tabax kér ga.

8 Buntu taax mi ci suuf ma nga féete woon
ndijoor, nit mana jaare ci ay déggastal, yéeg jall
ci taaxum digg mi, joge ci taaxum digg mi, jall ci
taax mi ci kaw.

9 Suleymaan tabax kér gi ba noppi, xadde ko
dénki garabi seedar ak galluy seedar. 10 Taaxi
kaw yi wér kér gépp, bu ci nekk juréomi xasab la
def taxawaayam, lékklee ko peeri garabu seedar,
ba mu sés ca kér ga.

11 Ci biir loolu kaddug Aji Sax ji dikkal Su-
leymaan. Mu ne ko: 12 «Kér gii de yaa ngi
koy tabax. Waaye soo sammee samay dogal ak
samay ndigal, di jéfe sama santaane yépp, di ci
topp, su boobaa dinaa sottal li ma digoon sa baay
Daawuda ci sa mbir. 13 Dinaa dékk ci digg banni
Israyil, te duma déddu Israyil, sama fiofi.» 14 Ba
mu ko defee Suleymaan tabax kér gi, ba sottal
ko.

Liggéey nariu biir ker gi

15 Fa féete biir nag, mu lale miir yi xanqi
seedar, dale ko ci suuf ba ci xadd bi. Dafa lal biir
kér gi bant, lal dér bi xanqi sippar. 16 Bayyi na
itam faar fukki xasab ci biir kér gi ci gannaaw,
muy néeg bu mu lale banti seedar ci suuf ba ci
xadd bi ci kaw. Mu sakk ko ci biir kér gi, mu
dib néegu biir bu sell, di bérab bu sell baa sell.
17 Neent fukki xasab yi ko féete kanam di néeg
Yalla bu mag bi. 18 Banti seedar yi lale ci biir kér
gi, dees cee yett ay nataali koog ak toor-téor yu
focci; 1épp di bantu seedar, ba xeer feefiul.

19 Néeg bu sell baa sell ca biir kér ga ca
biir-a-biir la waajal, ngir yeb fa gaal gay def
alluway kollérey Aji Sax ji. 20 Néeg bu sell
baa sell amoon na guddaayu fiaar fukki xasab,
yaatuwaay ba di fiaar fukki xasab, taxawaay ba
di flaar fukki xasab; Suleymaan xoob ko wurusu
ngalam. Sarxalukaayu seedar ba jakkaarlook
néeg ba, moom it xoob na ko wurusu ngalam.
21 Ci biir loolu Suleymaan xoob biir néeg Yalla
ba wurusu ngalam. Mu tallal ay callalay wurus
fi kanam néeg bu sell baa sell, 22 daldi xoob ci
biir wurus ba mu daj.

Sarxalukaayu néeg bu sell baa sell, 1épp la
X00b wurus.

23 Ci kaw loolu mu sakk ca biir néeg bu sell
baa sell faari malaakay serub yu fiu yette bantu
oliw, jémm ju ci nekk am taxawaayu fukki xasab.
24 Benn serub bi laaf mu ci nekk juréomi xasab
la, muy fukki xasab ci catal menn laaf mi ba
ca catal laaf ma ca des. 25 Fukki xasab it mooy
taxawaayu fiaareelu serub bi, ndax fiaari serub
yee tolloo dayo, bokk bind; 26 taxawaayub serub
bu ci nekk fukki xasab la.

27 Suleymaan teg serub ya ca digg néeg bu sell

baa sell, seeni laaf fireeku, catal laafu benn serub
bi di laal genn wetu tabax bi, catal laafu serub ba
ca des di laal geneen wetu tabax bi. Seen faari
cati laaf yi ci des it di laale fa tollook digg néeg
ba. 28 Mu teg ca xoob serub yi wurus.

29 Mu yettlu nag ay serub ci kaw miiri fiaari
néegi kér gi, yettaale garabi ron aki téor-téor
yu focci, wérale. 30 Xoob na itam déru tabax bi
wurus, ci néegu biir bi ak ci biti.

31 Buntu néeg bu sell baa sell, kubeeri banti
oliw la ko def, njéél bunt bi aki jénam bant lafiu
yu bindoo juréomi wet. 32 Naari kubeer yi banti
oliw la; mu yettlu ca kawam ay malaakay serub
aki ron aki téor-téor yu focci, ba noppi xoob
1épp wurus, xoobaale serub yi wurus ak ron yi
itam. 33 Noonu it la def buntu néeg bu mag bi, ay
jénam di bantu oliw, waaye bunt bi, jéwam aki
jénam, bant lafiu yu bindoo fieenti wet. 34 Naari
kubeeram di bantu sippar, bu ci nekk di fiaari
xanq yuy warangiku. 35 Mu yettlu ci kaw kubeeri
bunt yi jémmi serub aki ron aki téor-téor yu
focci, daldi xoob 1épp wurus.

36 Suleymaan tabaxe miiru éttu biir bi ay xeeri
yett ak xandgi seedar, ba fietti sésalantey xeer yu
tegloo yu ne, benn sésalanteb xandgi seedar tege

37 Ca fieenteelu atu nguurug Suleymaan,
yemook fhaareelu weer wa, di weeru Siw, ca
lafiu teg kenug kér Aji Sax ji. 38 Ca fukkeelu
at maak benn, yemook juréom fietteelu weer
wa, di weeru Bul#, ca la kér ga sotti, mook
mboolem la ca bokk ak na mu wara bindoo 1épp.
Suleymaan tabax na kér ga ci juréom faari at.

7

Suleymaan tabax na kéram
1 Kérug boppam nag, Suleymaan tabax na ko
ci fukki at ak fiett, doora sottal kéram gépp. 2Ma
nga jékka tabax kér ga fiuy wooye Gottub Libar.
Guddaay bi di téeméeri xasab, yaatuwaay bi di

 6:38 6.38 weeru Bul moo yemook oktoobar, japp nowambar.

juréom fukki xasab, taxawaay bi di fanweeri
xasab, def fieenti sappey jéni seedar yu yenu
ay galluy seedar yu fiu yett. 3 Nu teg ay banti
seedar ci kaw gallu, yi jén yi yenu: muy fieent
fukki gallu ak juréom, sappe bu nekk fukki gallu
ak juréom. 4 Mu am fietti sésalantey palanteer
yu fiu fege ay laat te fiu dékkarloo fett-fiett.
> Bunt yépp and ak seen banti feguwaay, bunt
bu ci nekk def fieenti wet yu janoo makk fhaar-
fiaar; bunt yi sésaloo te dékkarloo fiett-fiett.

6 Ci biir loolu mu defar néeg ba fiuy wooye
Néegu jéni kenu ya. Guddaay bi di juréom
fukki xasab, yaatuwaay bi di fanweeri xasab, ak
beneen néeg ci kanamam, mu and ak ay jéni
kenoom ak xaddam bu mbaar ci kanam. 7 Mu
tabax neeg ba fiuy wooye Néegu ngangune ma
walla Attekaay ba, mu di fa attee. Mu dare néeg
bi banti seedar ci suuf ba ci kaw.

8 Kéram ga mu dékk it, fiu tabaxe ko noonu ci
gannaaw Néegu ngangune ma. Suleymaan teg
ca tabaxal soxnaam doomu Firawna ja geneen
kér gu nirook kéram.

9 Tabax yooyu yépp biir ak biti xeeri tannéef
yu fiu yett la, natt ko, xacc ko, rattaxal, dale
ko ci kenu gi, ba ci cati xadd bi ci kaw, daleeti
ci biti ba ci étt bu mag bi. 10 Nu defare kenu
yi xeeri tannéef yu mag: yii di fukki xasab,
yii di juréom fetti xasab. 11 Xeer yi tege ci
kenu gi, xeeri tannéef la yu fiu yett, natt ko,
yemale, booleek banti seedar. 12 Miiru étt bu
mag bi dees koo wéralee ay xeeri yett aki xanqi
seedar: fetti sésalantey xeer yu tegloo yu ne,

benn sésalanteb xanqgi seedar tege ca. Mu mel
ni na fiu def éttu biir bu kér Aji Sax ja ak déru
buntu kér ga.

Tégg ba def na wallam
13 Ci kaw loolu Buur Suleymaan yénnee, jéli ca

Tir ku fiuy wax Uram™. 14 Doomu jétun la woon,
bokk ci giirug Neftali. Baayam dékkoon Tirt, di
téggub xanjar. Uram di ku xarefi lool, rafet xel
te mane mboolem liggéeyu xanjar. Mu dikk ca
Buur Suleymaan, liggéeyal ko la fiu ko sant 1épp.

15 Mu mool fiaari xeri xanjar, wu ci nekk am
taxawaayu fukki xasab ak juréom fiett, te wu ci
nekk buumu fukki xasab ak fiaar a koy ub. 16 Ci
biir loolu mu defar fiaari boppi xanjar yu mu
xelli, teg ko ci kaw xer yi, bopp bu ci nekk am
taxawaayu juréomi xasab. 17 Bopp yi ci kaw xer
yi, bu ci nekk da koo rafetale ab caaxu callala,
bopp bu ci nekk am ci juréom fiaar. 18 Mu defar
Naari jaray gérénaat, solal ko caax yi, wéralee
ko bopp vi, ci xer wu ci nekk. 19 Bopp yi nekkoon
ci kaw xer yi ci kanam nag bindoo ni léppi téor-
toor te bu ci nekk di fieenti xasab. 20 Bopp yi
ci kaw faari xer yi, bu ci nekk fiaar téeméeri
gérénaat a ko wér ci kaw, feggook gamb bi ci
wallaa caax bi.

21 Mu samp jén yi ci kanam bunt néeg Yalla
bu mag bi; samp jénu ndijoor wi, tudde ko Yakin
(Kiy taxawal), samp jénu cammonf wi, tudde ko

* 7:13 7.13 Uram mooy Iram ba tey. Seetal it aaya 40 ak 45.
T 7:14 7.14 Tir ab dékk la bu bokkul ci Israyil.

Bowas (Kiy dooleel). 22 Kaw xer yi ay 1éppi téor-
toor yu fiu xellee ci tege. Liggéeyu xer ya daldi
sotti.

23 Ba mu ko defee Uram méol mbalkam njapp
mu wefi, fiu di ko wax Géej ga. Mbalka ma
daa mérgalu, yaatoo fukki xasab, catu omb ba
catu omb, taxawaay ba di juréomi xasab, ag
buumu fanweeri xasab di ko ub. 24 Ay gamb la
ko sakkal ci suufu kéméj gi, fukki gamb tollook
xasab. Mu def gamb yi faari caq yu wér mbalka
mi ba mu daj te and ak mbalka mi ci benn xelli.
25 Mbalkam njapp mi tege ci kaw fukki jémmi
nag ak yaar, fiett jublu béj-gannaar, fiett jublu
sowu, fiett jublu béj-saalum, fiett jublu penku.
Mbalka mi war nag yi, seeni gannaaw féete biir,
floom fépp. 26 Déllaayu mbalka mi yaatuwaayu
loxo la, kéméj gi mel ni gémmifiu kaas, di nirook
1éppi tdor-tdor. Naar téeméeri barigo la mbalka
miy def. (200).

27 Mu daldi sakk fukki watiiri rootukaayi
xanjar, wu ci nekk am guddaayu fieenti xasab,
yaatuwaayam di fieenti xasab, taxawaayam di
fietti xasab. 28 Ni fiu defare rootukaay yi nii
la: ay wetam lafiu defare lacci xanjar, 1ékklee
lacc yi ay laat. 29 Muy lacc yu Uram yett ci
kawam ay gaynde, ay nag ak malaakay serub.
Kaw laat yi itam am na ci nataal yi. Mu yett ay
caqi toor-téor yuy lang ci suufu gaynde yeek nag
yi. 30 Rootukaay bu nekk am na fieenti mbegey
xanjar yu fiu lékklee yeti xanjar. Mu am ay
kenu yu fiu xellil rootukaay bi ci fieenti kofiam,
kenu yi yenu benn bagaan te am ay nataali téor-

téor. 31 Gémmifiu rootukaay bu nekk amoon
na omb bu mérgalu bu bagaanu ndox biy tege.
Xootaayu gémmifi gi di xasab, yaatuwaay bi di
xasab ak genn-wall. Nu yett ci kaw gémmifi
gi ay nataal ba tey. Rootukaay bi mérgaluwul,
waaye daa bindoo fieenti wet yu janoo makk
fiaar-fiaar te yem kepp. 32 Neenti mbege yi ronu
lacc yi, toori weti yi ci wewe sax ci rootukaay bi.
Mbege mu ci nekk am na taxawaayu xasab ak
genn-wall. 33 Mbege yi bindoo ni mbegey watiiri
xare. Toor yeek mbege yi ak sidditi mbege yi
ak panku yi, xanjar lafiu ko xellee. 34 Neenti
kenu yi ci fieenti koiii rootukaay bi, bu ci nekk
dees koo xelleendook weti rootukaay yi, ba 1épp
di benn. 35 Kaw boppu rootukaay bu nekk, kémé;
gu mérgaloo féete ci kaw, taxawaayam di genn-
wallu xasab, njappu yeek lacc yi sax ci, 1épp di
benn. 36 Fi amul dara ci kaw njappu yeek lacc vyi,
mu faas ci ay nataali serub aki gaynde aki garabi
ron yu fiu wérale ay caqi téor-téor. 37 Noonu
la Uram defare fukki rootukaay yi. Lépp bokk
mool, yem dayo te bokk bind.

38 Mu defar itam fukki bagaani xanjar; bagaan
bu ci nekk tollook fieenti xasab, di def lu xawa
tollook jurdéomi barigo; bagaan bu ci nekk tegu
cib rootukaay, ba fukki rootukaay yi da;j.

39Ba mu ko defee mu taaj jur6éomi rootukaay fa
féete kér Yalla ga ndijoor ak juréomi rootukaay
fa féete kér ga cammof. Mu teg mbalkam japp
mi fa féete kér ga ndijoor, ca wetu béj-saalum,
japp penku.

40 Tram sakk itam ndab yu ndaw yi ak

niitukaay yi ak kélli tuurukaay yi.

Ci kaw loolu Iram sottal mboolem liggéey ba
mu liggéeyal Buur Suleymaan ca kér Aji Sax ji:
41 muy fiaari jén yi, ak flaari gamb yiy boppi
jén yi, ak faari caaxi callala yiy muur haari
gamb yi, 42 ak fieenti téeméeri gérénaat yiy
and ak faari caax yi; caax bu nekk, faari caqi
gérénaat, fiu dar fiaari gamb yiy boppi xer yi;
43 ak fukki rootukaay yi ak fukki bagaan yi ci
kaw rootukaay yi. 44 Mbalkam japp mi it ci la,
ak fukki nag ak yaar yi ronu mbalkam japp mi.
45 Bagaan yu ndaw yi bokk na ci, ak fiitukaay
yi ak kéll yi. Mboolem yooyu jumtukaayi kér
Aji Sax ji, xanjar bu fiu jonj la Buur Suleymaan
sant Uram, mu defare ko. 46 Ca joorug Yurdan la
ko Buur xellilu, ci moéoli ban, diggante Sukkdot
ak Sartan. 47 Suleymaan daldi bayyi jumtukaay
yépp noonu, ndax na mu baree lool, ba natteesul
diisaayu xanjar ba ca dem.

48 Gannaaw loolu Suleymaan defarlu na
mboolem yeneen jumtukaayi kér Aji Sax ji: muy
sarxalukaayu wurus ba, ak taabal ja fiuy teg
mburum teewal ma# 49 ak tegukaayi lampi wu-
rusu ngalam yi, juréom ci wetu ndijoor, juréoom
ci wetu cammon, fi kanam néeg bu sell baa sell;
toor-toor yi ak lamp yi ak fiiim yi, 1épp di wurus;
50 ndab yi itam, ak feyukaay yi ak kéll yi ak kopp
yi ak andi cuuraayu yi, l1épp di wurusu ngalam.
Te it ngoosi wurus yi bunti néeg bi wewe, fiu di
fa jaare dugg ca bérab bu sell baa sell, ak ngoosi

¥ 7:48 7.48 mburum teewal mi mooy mburu mi fiuy teewal fi
kanam Aji Sax ji.



1.Buur ya 7:51 XxXviii 1.Buur ya 8:6

wurus yi beneen buntu néeg bi wewe, fiu di fa
jaare dugg ci néeg Yalla bu mag bi, 1épp wurus

a.

51 Ba loolu amee, mboolem lu Buur Suleymaan
liggéeyal kér Aji Sax ji daldi sotti. Mu boole
xaalis baak wurus waak jumtukaay ya baayam
Daawuda sellalaloon Aji Sax ji, yeb ko ca denc
ya def alali kér Aji Sax ji.

8

Sancal nariu gaalu Yalla ga

1 Ba mu ko defee Suleymaan woolu magi
Israyil. Mboolem Kilifay giiri Israyil ak seen njiiti
kér maam ya daje Yerusalem ca moom, ngir fiu
agg Siyoy, gox ba fiu naan Kér Daawuda, ba
yékkatee fa gaal ga kollérey Aji Sax ji dence.

2 Waa Israyil gépp nag daje ca Buur Suley-
maan, ca weeru Etanim™, ca maggalu juréom
fiaareelu weer woowu. 3 Ba magi Israyil fiépp
dikkee, sarxalkat ya yékkati gaal ga. 4 Nu
boole gaalu Aji Sax ja, ak xaymab ndaje ma, ak
mboolem jumtukaay yu sell ya ca biir xayma ba.
Sarxalkat ya ak Leween fia daldi gaddu lépp.
5 Buur Suleymaan ak mbooloom Israyil ma daje
fa moom, fioom fépp a nga bokk ak moom, teew.
Nu jakkaarlook gaal ga, di rendi ay gatt aki nag
yu kenn manula lim mbaa di ko wafifi, ndax

bare.
6 Gannaaw loolu sarxalkat ya yobbu gaalu Aji

Sax ja ca bérabam, ca biir néeg bu sell baa sell,

* 8:2 8.2 weeru Etanim moo yemook sattumbar, japp oktoobar,
fiu daan ca amal maggalu Mbaar ya.

ca ron laafi malaakay serub ya. 7 Ndaxte jémmi
serub ya, seeni laaf daa tallalu, tiim bérabu
gaal ga, laaf ya yiir kaw gaal ga aki njappoom.
8 Njappu ya daa guddoon, ba nit mana séen cat
ya te fekk ko tollu ca bérab bu sell ba, ca kanam
néeg bu sell baa sell. Waaye maneesula tollu ca
biti di séen cat ya. Njappu yaa nga fa ba tey jii.
9 Dara nekkuloon ca biir gaal ga, lu moy faari
alluway doj ya ca Musaa yeboon ca tundu Orebf,
fa Aji Sax ji fase woon kollére ak banni Israyil,
ba fiu génnee réewum Misra.

10 Ba sarxalkat ya génnee bérab bu sell ba, niir
wa daa fees kér Aji Sax ja, 11 ba sarxalkat ya
talatufioo liggéey, ndax leeru Aji Sax jaa nekkoon
ca niir wa, niir wa feesal kér ga.

Suleymaan addu na

12 Ba mu ko defee Suleymaan ne: «Aji Sax ji
moo noon léndém gu fatt lay makkaanoo.» 13 Mu
ne Aji Sax ji: «Tabaxal naa la kér gu magg,
makkaan mooy dékke ba faww.» 14 Ci kaw loolu
Buur Suleymaan walbatiku, fiaanal mbooloom
Israyil mépp, fekk mbooloom Israyil mépp a nga
taxaw. 15 Mu ne: «Cant fieel na Aji Sax ji, Yallay
Israyil, moom mi sottale loxol boppam, la mu
waxoon Daawuda sama baay ci gémmifiam, ne
ko: 16 “La dale bés ba ma génnee banni Israyil,
sama fiofi ca Misra ba tey, taamuwuma benn
dékk, ci mboolem giiri Israyil, bu fiuy tabax
kér, gu sama tur di nekk. Waaye maa taamu
Daawuda, ngir mu falu ci kaw Israyil sama fiofi.”
17 La doon yéeney Daawuda sama baay nag moo

T 8:9 8.9 Oreb mooy Sinayi ba tey.

doon tabax kér gu mu tudde Aji Sax ji, Yallay
Israyil. 18 Teewul Aji Sax ji wax Daawuda sama
baay, ne ko: “Gannaaw yaa fasoon ci sa xol,
yéeney tabax kér, tudde ma ko, def nga lu rafet,
ngir sa yéeney xol la woon. 19 Waaye du yaw
yaay tabax kér gi; sa doom ju goor ju soqikoo ci
sa gefio, moom mooy tabax kér gi, tudde ma ko.”

20 «Aji Sax ji moo sottal waxam ja mu waxoon.
Wuutu naa sama baay Daawuda, toog naa ci
jalub Israyil, noonee ko Aji Sax ji waxe woon.
Tabax naa kér gi, tudde ko Aji Sax ji, Yallay
Israyil. 21 Te it sakk naa fa bérab bu fieel gaal
gi def alluway kollérey Aji Sax, ji mu fasoon
ak sunuy maam, ba mu leen génnee réewum
Misra.»

Suleymaan yékkati na kaddug fiaan

22 Gannaaw loolu Suleymaan taxaw
jakkaarlook sarxalukaayu Aji Sax ji, fa kanam
mbooloom Israyil mépp. Mu daldi tallal ay
loxoom asamaan, 23 daldi ne: «Yaw Aji Sax ji
Yallay Israyil, amul jenn yalla ju mel ni yaw fa
kaw asamaan mbaa ci kaw suuf si mu tiim, yaw
miy samm kollére ak ngor, fieel sa jaam fiy
doxe seen léppi xol, fi sa kanam. 24 Yaa samm
kaddu ga nga waxoon sa jaam ba, Daawuda
sama baay, ci sa gémmifiu bopp, te yaa sottale
sab loxo, sa kaddu bés niki tey.

25 «Léegi nag Aji Sax ji, Yallay Israyil, ngalla
sammal li nga waxoon sa jaam ba, Daawuda
sama baay, ne ko: “Deesu la xafi mukk ci saw
askan ku goéor kuy tooge jalub Israyil fi sama
kanam, ndegam saw askan a ngi moytu seenu

yoon, tey doxe fi sama kanam noonee nga daan
doxe fi sama kanam.” 26 Kon nag yaw Yallay
Israyil, ngalla saxalal wax jooju nga waxoon
Daawuda, sa jaam ba.

27 «Waaye yaw Yalla! Ndax yaay dékk ci
kaw suuf sax? Seetal rekk, asamaan yi ba ca
asamaani asamaan ya manu laa fat, waxumalaa
kér sii ma tabax. 28 Waaye Aji Sax ji, sama Yalla,
rikk, teewlul li ma lay fiaan, man sab jaam, di la
ko dagaan; ngalla déggal sama yuux, te nangu
flaan gi ma lay fiaan bés niki tey. 29 Yal nanga
ne jakk guddeek béccég ci kér gii, bérab bi nga
noon: “Fila sama tur di nekk,” te yal nanga dégg
fiaan gi ma jublu bérab bii, di ko fiaan, man sab
jaam. 30 Yal nanga may nangul sama dagaan,
nangul Israyil sa fiofi. Bu fiu jubloo bérab bii,
fiaan la, yal nanga ko dégge bérab ba nga dékke
ca asamaan, ba nangul leen, jéggal leen.

31 «Ku fiu tuumaal ne moo toofi moroomam,
te yoon waatloo ko ba waat war ko, bu dikkee di
waatsi fi sa kanam sarxalukaay bi ci biir kér gii,
32 Su boobaa, yaw rikk dégge ko asamaan, atte
say jaam, ngir teg ki toofi, daanub toofi, képp
afiu jéfam ci kaw boppam, te nga déggal ki am
dégg, jox ko déggam gi mu yelloo.

33 «Bu Israyil sa fiofi daanoo fi kanam ab noon,
ndax toofi gu fiu la toofi, bu fiu waiifiikoo ci
yaw, sabbaal saw tur, fiaan, sakku saw yiw ci
biir kér gii, 34 su boobaa yaw, yal nanga dégge
asamaan, ba jéggale bakkaarub Israyil sa fiof,

te nga delloo leen ca réew ma nga joxoon seeni
maam.

35 «Bu asamaan téjoo, taw amul ndax toofi
gu fiu la toofi, bu fiu jubloo bérab bii, fiaan la,

sabbaal saw tur te déddu seen bakkaar ndax
sa mbugal, 36 su boobaa yaw ngalla nangool fa

asamaan, te nga jéggale sa bakkaaru jaam fii,
Israyil sa fiofi. Ngalla xamal leen yoon wu baax
wi flu wara doxe te nga tawal sa suuf, si nga
joxoon sa fiofi, muy seen Cér.

37 «Bu xiif amee ci réew mi, mbaa mbas, mbaa
gancax gi lakk, mbaa benaat xuural ko, mbaa mu
diy njéeréer mbaa soccet, mbaa su dee congum
seen noon ci seen dékki réew mi, mbaa muy
mboolem luy musiba ak mboolem jangoro, su
boobaa, 38 1épp lu ciy fiaan akug tinu gu bawoo
ci képp ku mu doon mbaa ci mboolem Israyil sa
non, te fekk ku ci nekk ranfiee mititu xolam, ba
tallal ay loxoom jublook kér gii, 39 su boobaa,
yaw, ngalla nangoo ko asamaan, makkaan ma
nga dékke, ba jéggale, te nga jéf ba yool ku nekk
kemu mboolem ay jéfam, yaw mi xam xolam,
ndax yaw doyrn yaa xam xolu mboolem doom
aadama. 40 Su ko defee dinafiu la ragal seen giiru
dund ci kaw suuf si nga joxoon sunuy maam.

41 «Te itam doxandéem bu bokkul ci Israyil
sa Nofi bu jogee réew mu sore ngir sa tur
42 ndax kat dees na dégg sa tur wu réy, ak
sa dooley loxo ak sa kattanu pérég, bu dikkee
ba jublu ci kér gii, fiaan, 43 su boobaa ngalla
nangool asamaan, makkaan ma nga dékke, te
nga defal doxandéem boobu mboolem lu mu la
haan, ndax xeeti addina yépp xam sa tur, ngir
ragal la ni Israyil sa fiofi, te xam ne saw tur lafiu
tudd ci kér gii ma tabax.

44 «Bu sa fofi di xarejeek seen noon, ci yoon
woo leen yebal, su fiu fiaanee ci Aji Sax ji,
jublook dékk bii nga taamu, ak kér gii ma
tabax ngir saw tur, 45 su boobaa ngalla nangool
asamaan, seenug flaan ak seen dagaan te nga
may leen ndam. 46 Bu fiu la moyee, nde amul nit
ku dul moy, ba nga mere leen, teg leen ci loxob
noon, noon ba japp leen, yébbu am réewam, mu
sore mbaa mu jege, 47 bu fiu demee ba seenum
xel dellusee fa réew ma fiu leen yobbu ngallo, fiu
tuub tey sakku aw yiw fi yaw foofa ca réewum
fa leen japp, ne la noo moy, noo fiaaw, noo
def lu bon, 48 bu fiu waifiikoo seen 1éppi xol,
ak seen léppi jémm ci yaw, foofa ca seen réewu
noon ya leen japp, ba fiaan la, jublook seen réew
ma nga joxoon seeni maam, ]ublook dékk bi nga
taamu, ak kér gii ma tabax ngir saw tur, 4% ngalla
su boobaa, nangool ca asamaan, bérab ba nga
dékke, seen fiaan ak seen dagaan, te nga samm
seen aq, 50 te it nga jéggal sa fiofi fii la moy,
jéggal leen seen mboolem toofi yu fiu la toofi, te
may leen yérmandey fia leen japp, ba fiu yérém
leen. 51 Ndax kat fiooy sa fiofi fii nga séddoo,
génnee leen Misra, taalu xellikaayu wefi gu fiuul
ga.

52 «Sang bi, teewlul bu baax samay tinu ak
sa tinuy mbooloom Israyil mii, ba nangul leen
mboolem lu fiu la jooy, 53 ndaxte danga leena ber
ci biir xeeti addina yépp, séddoo leen, te waxoon
nga ko, Musaa sa jaam ba jottli ko, ba ngay génne
sunuy maam Misra, yaw Boroom biy Aji Sax ji.»

Suleymaan fiaanal na banni Israyil

>4 Ba Suleymaan noppee filaan Aji Sax ji
mboolem fiaanam ya ak dagaanam yooyu, daa
siggee ca sarxalukaayu Aji Sax, ja mu sukkoon
tallal loxo ya, jublu asamaan. 35> Mu taxaw, di
faanal mbooloom Israyil mépp, daldi addu ca
kaw ne: 56 «Cant fieel na Aji Sax, ji may Israyil
mbooloom ab dal-lukaay, muy la mu waxoon
lépp, ngir benn baat fanaanul all ci digey jamm
yi mu dige woon yépp, Musaa jaamam ba jottli.
57Yal na sunu Yalla Aji Sax ji and ak nun, na mu
ande woon ak sunuy maam. Yalla bu nu wacc
mukk mbaa mu di nu déddu. 58 Yal na nu xiir
ci boppam, nuy tegu ci yoonam yépp, di jéfe ay
santaaneem aki dogalam ak attey yoonam yi mu
dénkoon sunuy maam. 5% Sama kaddu yii ma
fiaan fi kanam Aji Sax ji, yal na doon lu sunu
Yalla Aji Sax ji def yitteem guddeek béccég. Mu
di ma déggal, man jaamam, di déggal Israyil
fioflam, saa yu nu ko soxlaa. 69 Su ko defee
xeeti addina yépp dinafiu xam ne Aji Sax ji mooy
Yalla, te amul moroom. 61 Waaye nag joxleen
Aji Sax ji sunu Yalla seen léppi xol, ngir ngeen
mana ténku ciy dogalam tey jéfe ay santaaneem
ni bésub tey.»

Suleymaan daloo na kér Yalla ga

62 Ba mu ko defee Buur Suleymaan and ak
Israyil gépp, sarxe ab sarax fi kanam Aji Sax ji.
63 Mu defal Aji Sax ji saraxi cant ci biir jamm,
lépp di fiaar fukki junniy nag ak fiaar (22 000)
ak téemeéeri junniy gatt ak fiaar fukk (120 000).
Noonu la Buur ak banni Israyil gépp amale xewu
jagleb kér Aji Sax ji. 64 Bésub keroog Buur sellal

